
IRAGARKIA

Udalbatzak 2025eko otsailaren 24an erabilera ezintasunak dituzten pertsonentzako
aparkaleku-txartelak eta erreserba bereziak arautzen dituen ordenantzaren aldaketari
hasierako onarpena eman dionez, jendaurrean jartzen da interesdun guztiek bidezko dituzten
erreklamazio eta iradokizunak aurkez ditzaten Udaleko Idazkaritzako bulegoetan, 30 eguneko
epean, Gipuzkoako Aldizkari Ofizialean iragarki hau argitaratu eta biharamunetik kontatzen

hasita.

Jendaurreko epean erreklamazio eta iradokizunak aurkeztu ezean, ordenantzaren aldaketa
behin betirako onartutzat hartuko da, berariazko erabakirik Udalbatzak hartu gabe, eta horren
testu osoa Gipuzkoako Aldizkari Ofizialean argitaratuko du.

Honako hauek dira aldaketak:

1.

Ezintasunak dituzten pertsonentzako aparkaleku-txartelak eta erreserba bereziak
arautzen dituen ordenantzaren 9. artikuluaren a. puntuaren edukia aldatzen da,
mugikortasunari dagokion baldintza honako eduki honekin utziz:

- Gipuzkoako Foru Aldundiko Balorazio eta Orientazio Unitateak emandako irizpenean,
mugikortasun-baremoan (BLAM) % 75eko portzentaia edo handiagoa aitortua izatea.

Xedapen hau txertatzen da:
Aldi baterako lehenengo xedapena:

Gipuzkoako Foru Aldundiko Balorazio eta Orientazio Unitateak 1971/1999 Errege
Dekretuan oinarrituta emandako irizpenean, mugikortasun-baremoan A, B edo C maila
eta gutxienez 10 puntu aitortuta izanda, aitortutako aparkaleku-erreserbak errespetatu
egingo dira, eta ez dute desgaitasuna aitortzeko beste prozedura bat egin beharko.

